
چیرۆك

" دەنگی هێلێن ئێســتاش هەر لەنێو 
گوێچکەمدایە و ئەوکات نەمدەوێرا وا 

بڵێم، بەڵام ژنێکی جوان بوو."

ئه مــه ، خوێندنه وه یه كــه  بۆ چیرۆكی 
لــه م  تریــش.  شــتی  و  گه ڕانــه وه  
خوێندنه وه یــه دا هه وڵده درێت ئاماژه  
به  چه نــد زاراوه یه ك بكه یــن، كه  له  
چیرۆكه كــه دا هه یه ، كــه  ده رگه یه كه  
بۆ ده رككردنی ڕه هه نده  شــاراوه كانی 
چیرۆكه كــه  و له گــه ڵ زاراوه كانیــش 
هه وڵده درێــت ته كــه ز بخرێته  ســه ر 
كاریگه ریی نه ریت و دین به گشــتیی 
و ڕه هه نــدی مێژوویــی چیرۆكه كــه  

به تایبه تیی.

چیــرۆك، چیرۆكــی ڕۆژانه ی كه س و 
شته كانی ده وروبه ره . ده نگی هۆڤیی و 
سامناكیی ویژدانی چیرۆكنووسه ، كه  
تا نه یگێڕێته وه  ناحه جمێت. چیرۆك؛ 
ماڵێكــی غه مگینــه  و لــه  خاوه نــی 
خۆیشــی، كه  چیرۆكنووسه،  دواجار 
حاشــا ده كات و ته نــێ گوێگــران به  

گێڕانه وه  و 
شتی تریش 
)خوێندنه وه ی 
چیرۆكی 
گه ڕانه وه  و 
شتی تریش(
سۆران محەمەدە سوورە

چیرۆك

خاوه نی خۆی ده زانێت. گۆرگۆن* )Gorgon(ـه كان له ده می گێڕانه وه دا 
وه ها ده چنه  دنیای گێڕانه وه ی چیرۆك  و زمانی چیرۆكه كه وه،  كه  دواجار 
هه ر شــتێك نیگا بكه ن، به به ردبووی ده كه ن.  جوانیی ئه م ئه فســانه  و 
چیرۆكگێڕانه وه یه ش  هه ر له  به به ردكردن، مانه وه  له  دنیای خۆیان، دایه  ، 
كه  نایانه وێت له  بازنه ی گێڕانه وه   بچنه  ده ره وه . ئا ئه م چیرۆكه ش ده یه وێت 
له  بازنه ی گێڕانه وه  دانه بڕێت و دانه بڕێین؛ به شێوه یه ك، كه  واده كات تا 
كۆتایی، ده ســتبه رداری خوێندنه وه ی چیرۆكه كه  نه بین، ته نانه ت ئه گه ر 

بێت و شتێك  له  ده وروبه رمان نیگا بكه ین، به به ردبوو ببێت.
چیرۆكی "گه ڕانه وه  و شــتی تریش"، له  نووسینی "ڕه شید مه حموود"ه . 
گێڕه ڕه وه ، به  زمانێك ده گه ڕێته وه ، كه  هه مان گه ڕانه وه  ده بێته  گه ڕانه وه ی 
ئێمه ش. ئه وه  منداڵیی ئێمه یه، له  گوندێكی دووره شار ژیاوه  و تێكه ڵمان 
ده كاته وه  به  ڕووداوگه ڵ/ شتی تریش. بۆیه  تا كۆتایی چیرۆكه كه ، ده یان 
ڕووداو/شتی تریش، له  منداڵیی و ژیانی خۆت دێنه وه  بیر، كه  هاوشێوه  
و نێزیكــن، به ڵام ده پرســین ئه گــه ر ئه م زمان و گه مــه  گێڕانه وه یییه ی 
چیرۆكنووس، ته وس و ته نزه  نه بوایه ، ئه و چێژبینینه ، هه ست و ئه لهای 

ده رككردنمان بۆ ئه م چیرۆكه  ده بوو؟

درێژتر له  چیرۆكه كه  و شتی تریش:

كاره كته ر له  گوندێك، كه  چل ماڵێك ده بن ده ژیێت. له وێ "دێوانه "كان 
هه ن، "ئەوەی زۆر باو بوو لەوێ )دێوانەکان( بوون، کێ دەزانێ دێوانەکان 

کێن و چین؟"

- دێوانه : ســه ر به  ته ریقه تی نه قشــبه ندیین، خوو و نه ریتێكی ســه یر، 
پابه ندبوونێكی چه قبه ســتوو به  گه وره كه یان/ شــێخ هه یه ، وه ك باوه  و 
وتراوه ، له  كابرایه كیان پرسیی؛ پێغه مبه ر محه مه د گه وره تره ، یان شێخ 
ڕه شــید، وتی دیــاره -گێڕانه وه یه كی تر هه یه  ده ڵێت: هه رتكیان مرۆڤی 
مه زن بوون- . ئه م دیاره یه  بۆ شــێخه  نه ك پێغه مبه ر. شــێخ ڕه شــید له  

پێغه مبه ر محه مه د پیرۆز و گه وره تره .

چیرۆك

دێوانه ، خۆشه ویســتییه كی زۆری بۆ چه ڵاك هه یه ، له  پارچه ی دووه می 
چیرۆكه كه  ده خوێنینه وه : كه  دێوانه یه ك گۆپاڵی ڕووه  و ماڵی به رباربووێك  

ڕاگرتووه  و پێی ده ڵێت: "بڕۆ سه یری مانگا سووره كه ت بكه" .
- چه ڵاك )گۆپاڵ(: له لای دێوانه كان پیرۆزه ، وه ك دار عه ســای موســا، 
به ڵكــو زێتریش. گۆیه كه ی ناگرن و ئامرازێــك نییه  بۆ ڕێكردن، به ڵكو 
نێوه ڕاسته كه ی ده گرن و ده ڕۆن، سه ره  باریكه كه  یشی، هه رگیز له  كاتی 

ڕۆیشتن و ڕێكردن به ر زه ویی ناكه وێت. 
پیرۆزیی چه ڵاك، گه یشــتووه ته  ئاستێك؛ كه  ده توانن به  ئاڕاسته كردنی 
گۆپاڵ بۆ كه سی دژ یان "به ربار"بووێك، په ڕجوو بافرێنن و كه سی به ربار 

تووشی نه گبه تیی و )خوانه خواسته ( به ڵایه ك بكه ن. 
- به ربــار: له لای دێوانه كان ئه و كه ســه ی جزیــه  نه دات، كه  بریتییه  له و 
داواكارییه ی دێوانه  له  كه سێكی ده كات، نانپێدانبێت، یان بزن و گا بێت. 
زۆرجار ده ڵێن: خه ونمان به  فڵانه  شته ی تۆوه  بینیووه ، ئیتر ئه وه  ده بێته  
ماڵی شێخ یان دێوانه . ئه گه ر نا ئه وه  كه سه كه  به ربار ده بێت، سه رپێچیی 

فه رمان كراوه . به  مانایه كی تر واته  له وان نییه .
وه ك له  چیرۆكه كه  ده رده كه وێت؛ ئاڕاســته كردنی گۆپاڵ به  ئاڕاســته ی 
ماڵی به رباربووێك، گه فی بڕۆ سه یری مانگا سووره كه ت بكه  ، ئه وه  مردن 
و زیانگه یاندنه ، له پای ئه و ســه رپێچییه ی  به ربــار كردوویه تی، ئه میش 

مرداربوونی مانگایه .
"نه شمانده زانی، كه  ئایا ئه م چیرۆكه  ڕاسته  یان نا"، ئه وه  نیشانده دات، كه  
كاره كته ر له  پێواریی زانین، له نێو خورافیات و نه ریتێكی یه كجار دواكه وتوو 
ژیاوه ، كه  یه كسه ر ئه م ڕسته یه له م ته مه نه یدا، ئاماژه  بۆ خۆشباوه ڕیی 
و نه بینیی كۆمه ڵگه  و خه ڵكه ، كه  وه ها نه ریت و خورافیاتی دینیی باڵی 
به سه ردا كێشاون. ڕسته ی دوای ئه میش "ده ركمان به  ڕووداوه كانی... ، 
نه كرد.( كه  بۆ ڕوودان )ان(ی كۆ به كار دێنێت، داخۆ چیتر ڕوویدابێت، 
كه  باسی لێوه ناكات و ڕووداوگه لێك به  نهێنیی ده سپێرێت. داخۆ ئه مه  
به هۆی ئه وه وه  بووبێت، كه  ده ركی ئه م ڕووداوانه ی بۆ نه كراوه ؟ چونكه  
وا لــه  چیرۆكه كــه  ده گه ین، كه  ئه و ڕووداوانــه ی تر، كه  ده یانگێڕێته وه ، 
ده ركی كردوون. سه رباری ئه مه ، ئه وه  نیشان ده دات، كه  ماڵی سه رۆكی 

دێوانه كان جێگه ی په ڕجوو و ڕووداوی سه مه ره  بووه ، بۆیه  له گه ڵ ئه وه دا 
ده ركی ئه م ڕووداوانه ی بۆ نه كراوه . كاره كته ر له گه ڵ ئه م خۆشــباوه ڕیه  
منداڵیییه شــیدا؛ چاوه ڕێ بووه  له سه ر جۆگه له یه ك، كه  كه وتبووه  نێوان 
گردێك و ماڵیانه وه ، فریشــته یه ك بێت و بیكاته  بانمرۆڤ و ده مڕاســتی 

خه ڵك.
گه ڕانه وه  له م چیرۆكه  بۆ چیرۆكێكی تر و ئه میش ته نیا به  ڕســته یه كی 
كورت، )چیرۆكگه لی؛ شوانبوونی پغه مبه ر، سنگشه قكردنی پێغه مبه ر، 
هێڵێن و جۆگه ی ته ســنیم، چیرۆكگه لی دێوانه كان  و مانگا ســووره كه  
و... تاد( گه ڕانه وه یه كی جوانناسیی و گێڕانه وه یه كی سه ركه وتوانه یه ، كه  
به شێوه یه ك توانایی چیرۆكنووس بۆ ئافراندنی چیرۆكی باش و جیاواز له  
تاكڕووداویی، به  ده ربڕین كورت و بێفیڕۆدانی وشه  و هه ڵڕشتنی زانیاریی 

لابه لا، نیشان ده دات.
ئه مــه ی خواره وه،   ئه و قۆناغانه ن له  چیرۆكه كه دا، كه  یه كێكیان ســاتی 
نووسین/چیرۆكگێڕانه وه یه  و ئه ویتریان سه رسامبوونه  به  دێوانه  و ژیانیان، 
ئه ویتریشیان قۆناغێكه ،  تێیدا كاره كته ر هه ست ده كات و ئاره زووه كانی 
ده جووڵێن؛ مه یلدارییشی بۆ جوانیی هاوڕه گه زه كه ی، كه  ناتوانێت بڵێت؛ 
جوانــه ، كه بتده كرێــت، چونكه  ده نگی ژن حه ڕامــه ، ئه مه ش به هۆكاری 
ئه وه ی فریوده ر و ناســكه  و پیاو ناتوانێت له  به رانبه ریدا خۆی بگرێت. 
ئه مه ش داســتان و ئه فســانه ی "شمشێری خودا" –پیاو؛ ئه و پاڵه وان و 

گه وره یه ی، كه  له  ژن ڕێزدارتره - ئاشكرا ده كات.

یه كه م: قۆناغی چاوه ڕوانیی.

دووه م: قۆناغی مێرمنداڵیی.
سێیه م: قۆناغی گێڕانه وه .

قۆناغــی گێڕانــه وه : ئه مــه  قۆناغی ده ســپێكردنی چیرۆكه كه یــه  و  ئه و 
ته مه نه یه ، كه   چیرۆكه كه ی تێدا ده نووسرێت/نووسراوه . "چەندین مانگ 
بەسەر بیست و پێنج ساڵیيمەوە تێپەڕین و شتێکی نوێ ڕووینەدا". به  
گوێره ی ئه مه  و به  پشتبه ستن به و ساڵه ی له گه ڵ چیرۆكه كه  نووسراوه ، 

چیرۆك

ئــه وه   ده بێت چیرۆكنووس له  1992 له دایك بووبێت  . )ئه مه ش ته مه نی 
دوو قۆناغه كه ی تریشمان بۆ ئاشكرا ده كات. واته  قۆناغی چاوه ڕوانیی له  

شه ش ساڵیی و قۆناغی مێرمنداڵیی سێزده  و چوارده  ساڵان(.
ئه م  كه وتنه  نێو ساڵی ته مه نه  ش )25 ساڵیی( واده كات، كه  چیرۆكه كه  
بگێڕدرێتــه وه ، كه  له  پارچه ی دووه مدا ده یخوێنینه وه ، هه ڵبه ته  وه ك له  
پارچه  )په ره گراف(ی یه كه مدا نووسه ر ئه وه  نیشان ده دات، كه  گوایه  ئه و 
ژیانه  خودییه ی خواســتی بووه  و ئه و ڕێیه ی له  ژیان گرتبوویه  به ر، كه  
هه میشه  ده نگی ئه و له گه ڵ ده نگی كۆ/باو نه هاتووه ته وه ، په شیمانییه ك 
چه كــه ره  ده كات، كه  گوایه  ئه وه ی پێیوابووه  نوێیه ، نوێ نه بووه ، بۆیه  
ژیانــی ڕۆژانه ی ده بێته  قه ره بووكردنه وه ی بێداریی، ته مه نی یاخیبوون و 
سه ركێشیی دوای ته مه نی ڕاستده رنه چوون، گومانكردن و پرسیاركردن. 

په شیمانییه ك، كه  دواجار خۆ ده دۆزرێته وه .
قۆناغــی چاوه ڕوانیی: به نــده  به  ته مه نی پێغه مبــه ره وه ، كه  جوبڕائیل 
سنگی شه ق ده كات، كه  ئه وده م ته مه نی پێغه مبه ر 6** ساڵیی بووه . 
واته  چیرۆكنووس له   ته مه  نی 6 ساڵییدا بووه  ، كه  ده كاته  ساڵی 1998 
)لێره دا باز به سه ر  دۆخی ساڵانی نەوەتەکاندا ده ده ین، كه  كاره كته ر تێیدا 
ژیاوه ، مه به ستمان ئه وه ی پێوه ست بێت به  گه رموگوڕی و گه شه كردنی 
دێوانه كان له م گونده دا.( و ده یه وێت خودا، وه ك پێغه مبه ر، یانیش دێوانه  
و خه لیفه یه ك هه ڵیببژێرێت، تا خزمه ت به  دینی ئیسلام بكات، كه  ئه مه  
هه مان كۆخه ونی منداڵیمانه . چونكه  ڕۆژانه  چه ندین جار ده بیستین، كه  
خودا توانای هه موو شتێكی هه یه . كه چی له  قۆناغیی گێڕانه وه دا، واته  له  

ته مه نی 25 ساڵییدا ده ڵێ: شتێكی نوێ ڕووینه دا.
قۆناغــی مێرمنداڵیــی: چیرۆكنووس له و خه یاڵه  دۆنكیشــۆتییه  به ئاگا 
هاتووه تــه وه ، به ڵام هێشــتا نازانێت چۆن خودا توانــای كردنی هه موو 
شتێكی هه یه ؟ ئه م قۆناغه  ساتی ڕامان و خستنه  ژێرپرسیاری شته كانی 
ده وروبه ره ، دۆخێك، كه  كاره كته ر  له نێوان دین و ئاواكردنی دین، جه نگی 
مانــه وه  و جه نگی ده ســتبه رداربوونیه تی. نیشــانه كانی )ســەری خۆم 
دەخورێنــم و هه روه هــا لەبەر تۆ نەبێ هەر بەڕۆژوو نابن، کێ چوزانێ؟( 
قه ناعــه ت به خۆكــردن ناداته  خوێنه ر، كه  بڵێت:  ئیتر خوێندنه وه ی ئه م 

چیرۆك

چیرۆكه  ســێچوار جار سه رووزیادیه  تی، به ڵكو  به داوی ده سپێكردنه وه وه   
تووشه . خۆی له خۆی ده پرسێت: ئاخۆ من له كوێی كۆتایی ئه م چیرۆكه م؟ 
ئه ی ئه وه  منی گێڕه ره وه/كاره كته ر-قۆناغی گێڕانه وه -  نه بوو، پێیه كانی 

خستبوونه  سه ر مێزه كه وه  و ئێستەش  ڕێك دانیشتووم، كێ چووزانێ؟
 

***
گێڕانه وه ی كورت و به تایبه ت پێدانی ته وس به  چیرۆكه كه ، له و شوێنه ی 

كه  گه ره كیه تی، پێكه وه  خوێنه ر زێتر وابه سته ی چیرۆكه كه  ده كه ن:
"لەسەر قەنەفەکە پاڵکەوتم، جاری یەکەم خەو دەمباتەوە و نامباتەوە." 
بیركردنــه وه  له  قه ره بووكردنه وه ی خه وی شــه وانه ، گێــڕه ره وه  ده خاته  
وه نه وزدان، كه  قۆناغی گێڕانه وه یه ، بیركردنه وه  له  ڕابردوویه ك )قۆناغی 
سنگشــەقکردن به تایبه تیی(، كه  كاره كته ر كه شی دینيی و ڕاستر بڵێم 
خه یاڵی دۆنكیشــۆتیی، كه  خه ڵك دروستیان كردووه و بووه ته  نه ریت ، 
ته واو به سه ر كاره كته ره كه مان/ماندا زاڵه ، كه  شه ڕی له گه ڵ چاوه ڕوانیی 
بووه ، خودایه ك، كه  نێردراوی نایه ت تا ســنگێكی تر شه ق بكات -تۆی 
خوێنــه ر بڵــێ: گۆدۆ، كه  نایه ت  ...- ئه مــه ش له پێناو زێتر تێكه ڵبوون 
له گه ڵ نووری خودا. له گه ڵ ئه مه شدا پێكه وه به ستنه وه ی ڕسته ی "برایەکم 
دەڵێ ناکرێ نیوەی ڕۆژەکە به ڕۆژوو ببم؟" ئه م شێوه گێڕانه وه یه  ته كه ز 
له سه ر هه بوونی په روه رده یه كی توندی دینیی، به ڵام زۆره ملێیی ده كاته وه . 
"سەری خۆم دەخورێنم. دەنگی هێلین ئێستاش هەر لەنێو گوێچکەمدایە و 
ئەوکات نەمدەوێرا وا بڵێم، بەڵام ژنێکی جوان بوو." لێره دا ئه و په رۆشیی، 
قه ده غه ییی و ته نانه ت به  حه ڕامزانینی ده نگی ژن و كه بتكردن له  دین-
ئیسلامدا-، زۆر به  زه قی دیاره ، به تایبه ت كاتێ گێڕه ره وه  ده ڵێت: ئه وكات 
نه مده وێرا وابڵێم، به ڵام ژنێكی جوان بوو. ته نانه ت ترس ده كه وێته  سه ر 

وشه یه كی كورتی وه ك )جوان(یش.
***

گونــد؛ دوور لــه  شــاره ، بــه ڵام ئاوه دانییه كــی به خۆوه  گرتــووه . ئه م 
ئاوه دانییــه ش كه متــازۆر پێوه نــدی بــه  كۆبوونــه وه  و ماڵی ســه رۆكی 

دێوانه كانه وه یــه . كاره كته ر چه ندجار هه وڵی ئه وه  ده دات بچێته  ده ره وه  
تا میز بكات، به ڵام ده رگه كه یان به رانبه ر باخچه ی ماڵی دێوانه كانه ، كه  
شه وانه  تێیدا كۆده بنه وه  و خه ریكی گاتا كردنن. له وێدا ڕێكه وتی مامی، 
كه  ڕاستییه كه ی مامی باوكییه تی ده كات، كاتێك ده یه وێت بێته  ده ره وه ، 
كه  چاوه ڕێی خێزانه كه یه تی، كه  ده كاته  ئامۆژن/ ئامۆژنی باوكی. دیاره  
له م په رۆشیی یان له م نه توانینه ی، كه  مێرد ی ژنه كه /دێوانه كه  تێیدابووه ، 
ژنه كه  ســه غڵه ت ده بێت و ده ڵێت: "بۆ خاتری شــێخ ڕه شــید با خودا 

بتباته وه  بۆ خۆی".
دێوانه بوون،  به شێوه یه ك پله  ده داته  ژن، كه  پیاو/پیاوی نادێوانه  مافی 
چاوه ڕوانكردنیشی نییه ، چونكه  ئه و له  به ئه نجامگه یاندنی ئه ركێكی پیرۆز 
و خوداییدابووه . لێره دا پرســیار ئه وه یه  ده بێت دێوانه بوون چ شه وكه ت 
و شانازییه ك به  پیاوی دێوانه  ببه خشێت له به رانبه ر ژن/ژنێك كه  دێوانه  

نییه /نه بێت؟ چونكه  دێوانه كانیش پێڕه وكاری دینی ئیسلامن.
دواجــار گێــڕه ره وه  له مه  تێــده گات، كه  دێوانــه كان )ســوارانی خودا( 

تاریكوڕوون ده گه ڕێنه وه .

"دایکم گوتی: ئه گەر من نەبم، خودا لێتان خۆش نابێت، من نەمدەزانی 
خودا بۆچی لێمان خۆشنابێت." دووباره  گێڕه ره وه  به  وشه ی "هه رچه نده " 
چیرۆكی ماتڵیی خۆیمان بۆ ده گێڕێته وه  له  چاوه ڕێبوونی هاتنی فریشته ، 
به ڵام تێناگات له و مه هزه له یه ی كه  خودا بۆچی لێی خۆش نابێت. ئه وه  
نییه ، چه ندین ڕۆژیش چاوه ڕێبووه ، تا به شه  شه یتانییه كه ی فڕێبدرێت. 
ئیدی ئه م ده یه وێت به م گوزارشته  خۆی ڕه ها، یان بێبه ریی بكات له هه ر 
شتێك و تاوانێك، كه  ده یكات، ته نانه ت گوێگرتن له  مۆسیقاش، چونكه  
فریشته كان نه هاتوون. تاوان له  فریشته كانه . به ڵام ئه مه  درێژه  ده كێشێت، 
هه رچه نده ش گێڕه ره وه  ده ڵێت: "ڕاســته  كاری دنیا ئاوایه*** "، به ڵام 
خۆده بوایه  ژیانم به م شێوه یه  نه بوایه  و شتێكی نوێ ڕووی بدابا و كۆتایی 
بــه م تێدامانه  یه كڕیتمییه ی هێنابام، بــه ڵام له وێ ئه و ئه گه ره  نییه ، كه  

ده شێ شتێك/جیاواز ڕووبدات.
ئه م كه ڵه كه  بوونه ی خودا و پێكرانی خودا، دواجار چیرۆكنووس ده ركی 

ئه وه  ده كات و تێده گات، كه  خودا توانای ئه و هه موو شتانه / شتی تریشی 
هه بــووه ، هه یه . به ڵام به  ته وسێكیشــه وه ، ده ڵێت: "هه رچه نده  چەندین 
ڕۆژیش چاوەڕێ بووم، تا فریشتەکان بێن و بەشە شەیتانییەکەی نێوم 
فڕێبدەن؛ بەڵام من هەرگیز شوان نەبووم." واته  ده بوایه  بۆ ئه وه ی خودا 
توانای كردنی ئه مه شی هه بێت، پێویست وابووه ، كه  كاره كته ر  ده بوایه  
شوان بووبێت. ئه گه ر نا خودا توانای دووباره كردنه وه ی هه مان ڕووداو و 

چیرۆكی نییه  و ناشبێت.
)له  چیرۆكه كه دا سنگشــه قكردن دوای شــوانبوون خســتراوه ، ئه مه ش 
تــا مانایه ك، یانیش بیانوویه كی ته نزیی بۆ جڤاك، ده ســه ڵاتی خودا و 
ڕوونه دانی سنگشه قكردن بێنێته وه. واته  خودا غه یبی هه بووه  و زانیویه تی 
كه  كاره كته ر له  ته مه نی مێرمنداڵییدا و دواتریش تووش به  ژیانی شوانبوون 
نابێت، ئیتر چ چه قۆیه ك یان بیانوویه ك بداته  جوبڕایل تا بچێت سنگی 

شه ق بكات و وه ك سوارچاكی خۆی هه ڵیببژێرێت.(
له كاتێكــدا خــودا، كه  توانای كردنی هه موو شــتێكی هه بــووە، هه یه و 
ده شبێت ، ئه وه  منداڵێك له سه ر جۆگه یه ك )ته سنیم( له نێوان گردێك و 
ماڵه كه ی چاوه ڕێیه  خودا توانای به به ردا بێت/بێته وه  و فریشته كان بنێرێت 
تا به شــه  شه یتانییه كه ی )كه  ڕاستییه كه ی هه ر خودا پێی به خشیووه ( 

لێیفڕێبده ن.
جۆگه ی )ته ســنیم(: ده كرێت به كارهێنانی جۆگه ، گه ڕانه وه یه كی تریش 
بێــت بۆ چیرۆكی ئافراندنــی مرۆڤ، باباده م پاشــانه كینێ حه وا، بۆیه  
باباده م؛ خه ونی كاره كته ری منداڵه ، كه  ئه ویش نێره ، جگه له وه ش حه وا 
له  په راسووه  نه ك له  قوڕی جۆگه ی ته سنیم. كه واته  ده كرێت  حه وا؛ )ژن/ 
ئــه وه ی كه  دین و كۆمه ڵگه كانمان به  زه حیفه یان داناوه (  پلاری ته مه نی 
بیســتوپێنج ساڵیی ته مه نی به فیڕۆچووی كاره كته ر/چیرۆكنووس بێت، 
كه  قه ره بوو ناكرێته وه؛ بیگرێته  دین و نه ریت، ئه میش له پای  ڕوونه دانی 

شتێكی نوێ.
هه ڵبه ت به ســوودوه رگرتن له  بیردۆزی لاساییكردنه وه ی پلاتۆن: خودا، 
نموونه ی باڵایه  و ئاده میش ســێبه ر/ خه لیفه ی خودایه  له سه ر زه ویی و 
حه واش هونه ره  لاســاییكراوه كه یه ، كه  دووجار له  نموونه ی باڵا، یاخود 

وه كخۆبــوون، دوورتــره. به مانایه كی تر ژن پله  ســێیه  و لێره ش له پیاو 
كه متره  . ئه مه ش ڕه نگه  ئه و گومانه مان؛ مه به ستبوونی چیرۆكی ئافراندنی 
باباده م و حه وا، پێكه وه  پشتڕاست بكاته وه ، كه  دواجار ده یه وێت بڵێت: 
گه لۆ خودا ئه مانه شــی توانیوون، لــه  جیاوازییه كی نابه رابه ر، تا ناكۆتا 

له نه بڕاو؛ ناته با و جیاواز.
ئه م هه موو ڕووداوانه ی چیرۆكه كه  ، كه  ده شێت بۆ چاوی کارەکتەر، نوێ 
بووبــن، كه به ســه ر ئــه م نه هاتوون، بۆیه  له  ژیانیدا هیچ شــتێكی نوێ 
نابینێت و ڕووینه داوه . ئه مه ش به وهۆكاره ی وه ڵامی ئه و چاوه نۆڕییكردنه ی 

ده می منداڵیی نه دراوه ته وه  و  سنگی شه قنه كراوه.
ده كرێت لــه  كۆتاییدا ئه وه  بگوترێت، كاره كته ری چیرۆكه كه  هه میشــه  
به هــۆی هه وڵــدان بۆ بوون به وه ی، كه  له ده ســه ڵاتیدا نییــه  و له  توانا 
به ده ره  ، له نێو خه وتن و ئاگاییدایه .  چیرۆكنووس ده یه وێت پێمان یێژێت: 
له  چاوی منی كاره كته ری منداڵ/ منداڵییمان و ئێســتامان؛ شتی نوێ؛ 
ڕوودانه وه ی /لاســاییكردنه وه ی چیرۆكه  گه وره كانه . بۆیه  په یاماڕاسته  یی 
ئه ودیوی چیرۆكه كه ؛ فڕێدانی خه یاڵی دۆنكیشۆتانه یه  بۆ بوون به  پاڵه وان، 
گه ڕاندنه وه  و زیندووكردنه وه ی ڕووداو و لاسایی كه سانی تر. بۆیه  گه ره كه  
خۆمان بپچڕێنین و ڕووداو/ ڕووداوی بچووك بافرێنین و ده ســتبه رداری 
منیگه وره  ببین و چیتر خۆمان به  خه ونی نه كران، دۆنكیشــۆت ئاســا، 

تێدانه مێنین.

په راوێزه كان:

* گۆرگۆن: تۆقێنه ر. ئه فسانه یه كی گرێكییه  و سێ خوشكن؛ به نێوه كانی مێدووسا  
Medusa، ســتێنو Sthenno و ئێوریول  Euryale. ئه م ســێ خوشــكه  پرچیان 
ماری ژه هراویییه . گۆرگۆنه كان به وه  گوزارشت ده كرێن، كه  چیرۆكان ده گێڕنه وه ،  هه ر 

كه سێكیش سه یری چاوی بكردبن، یه كسه ر بووه  به  به رد.
** هه ڵبه ت گێڕانه وه ی جیاواز هه یه  له سه ر ئه م مێژووه ، ئێمه  بۆ ئه وه ی تێڕوانینی 
خۆمان به  له گه ڵبوونی شتی تریش بنووسینه وه ، ئه م ساڵه مان هه ڵبژاردووه ، هه ڵبه ت  

زۆرجار ته مه نی شه ش ساڵیی گوزارشت له  قۆناغی 2 بۆ 6 ساڵی ده كات.
*** ڕاســته  كاری دنیا ئاوایه ، ئه مه  ســوودوه رگرتنه  له  ڕۆمانی )قه ســابخانه ی 
ژماره  پێنج، كوورت ڤۆنێ گات، وه رگێڕانی: عه تا نه هایی، چاپخانه : سه رده م، چ1، 
ســلێمانی- 2008(، چیرۆكنووس سوودی له  ڕۆمانی جیهانیی و مۆدێرن وه رگرتووه . 

ئه م ده قئاوێزانییه ش یان بڵێین ئه م وه رگرتنه یه شی ، زۆر جوانناسیی شكاوه ته وه . 


